

He rauemi aromatawai ā-roto Hangarau 2.1A v2 mō te Paerewa Paetae 91770
TĀ TE ĀKONGA WHĀRANGI

Hei mahi whakamahere anake
Paerewa Paetae Hangarau 91770: Te whakaputa tauāki hei whakaea i tētahi take hangarau motuhake
Te Kaupapa Ako: Hangarau 2.1A v2
Te Ingoa o te Rauemi: He kākahu mō Iron Māori
Whiwhinga: 4
Tohutohu mā te Ākonga
Te Horopaki
Ko tāu nā mahi he whakaputa tauāki mō tētahi momo kākahu mō te kaupapa Iron Māori. 

Ka tūhura koe i ngā hiahia o tētahi tangata, hapori rānei kua uru kē ki taua whakataetae rā, ki tētahi whakataetae hanga rite rānei. Mā te uiui, mā te rangahau, otirā mā ētahi tini huarahi koe ka mārama ki ngā hiahia o taua hunga rā. Ka mutu, mā te arohaehae koe ka whakatau ai ko te aha te tino hiahia, ka whakaatu ai ki tētahi tauāki.
Ka aromatawaingia koe i runga anō i tō whakahiato kōrero mō ngā hiahia o tētahi tangata/hapori ki tētahi kākahu mō Iron Māori, mā te whakamātau i ngā huarahi maha, me tō āta whakahāngai i te tauāki kia tino kitea ai aua hiahia rā. Me parahau hoki e koe he pēhea tā te tauāki whakaea i ngā hiahia o te hunga rā.
Hei Mahi
1 Whakaritea mai he rārangi pātai e uia ai te hunga kua uru kē ki te whakataetae Iron Māori, ki tērā momo whakataetae rānei, e pā ana ki ō rātou hiahia mō tētahi momo kākahu mō taua kaupapa rā.
2 Rangahaua ngā momo kākahu e whakamahia whānuitia ana.  

3 Whakatauhia/Tohungia tētahi kākahu hei whakaea i ngā hiahia o te tangata/hapori.  Tērā koe te hokihoki atu ki te uiui, ki te rangahau, otirā ki te whakamātau i tāu i whakatau ai kia pai ai te haere whakamua.

4 Tuhia tō tauāki.

5 Arohaehaetia ngā kōrero o roto i te tauāki hei parahau i te hāngai o taua kākahu.

6 Kohikohia katoatia ō kōrero ki tētahi kōnae – whakaahua mai, tauira mai, kōrero kē mai rānei.

	Ka tūhura i ngā hiahia o tētahi tangata/hapori ki tētahi kākahu mō Iron Māori, ā, ka whakaputa tauāki e kitea ai aua hiahia rā.  

Ka whakaahua he pēhea tā te tauāki whakaea i te hiahia ki te kākahu mō Iron Māori.
	Ka arohaehae i ngā hiahia o tētahi tangata/hapori ki tētahi kākahu mō Iron Māori, otirā ka whakarerekē haere i te tauāki kia āta kitea ai aua hiahia rā.

Ka whakamārama he pēhea tā te tauāki whakaea i te hiahia ki tētahi kākahu mō Iron Māori.
	Ka whakahiato kōrero mō ngā hiahia o tētahi tangata/hapori ki tētahi kākahu mō Iron Māori mā te whakamātau i ngā huarahi maha, otirā ka āta whakahāngai i te tauāki kia tino kitea ai aua hiahia rā.

Ka parahau he pēhea tā te tauāki whakaea i te hiahia ki te kākahu mō Iron Māori.

